沒有責任的一天


旁白:從前有一個人，佢叫小明，他一生都唔知咩叫做責任.不論老師、父母、同學、 定係身邊每一個人不斷同佢講,佢都做唔到負責任,例如做學生要交齊功課,做子女要孝順父母,但係佢每一次都用唔同理由去反駁人地,請大家仔細觀看,現在開始。

場地: 課室

老師: (一個好嬲的樣子) 小明,你又做咩唔交功課呀??你知唔知做學生的責任就係要交齊功課,你日日都唔交功課,你係咪想每日都留堂呀??

小明: (一臉冇關係的樣子) 吓? 學生點解一定要交齊功課呀?又點解要負責任呀?

老師: (走左) 唉~

旁白 :過左幾日,小明一直都冇改變過,直到呢一日o既來臨。

(小明係番屋企o既路上面,見到有個人跳左出黎)小明:嘩!你乜水呀?無啦啦彈出黎o既。

神仙 : 我係天上派落黎o既神仙,因為你一直都不負責任,所以我睇唔過眼,決定要俾你知道唔負責任o既後果。

小明 : 我唔負責任又點呀,有人負咪得囉。咪煩啦。(走左)

神仙: 我就俾你知道唔負責任o既後果。

旁白 :第二日早上,小明番學途中,見到條街冇人清潔同埋司機仲衝紅燈,而佢番到學校,老師就叫佢地自修,就係張臺到訓覺,冇任何一個人交功課。

小明 : 點解變得咁奇怪o既? 呀媽每日都會幫我煮早餐,同埋整理校服,點解今日冇嫁?清潔工人每日都會把街道清潔得很整潔,點解今日冇人打理嫁?搞到條街好多垃圾,而最嬲o既係司機竟然唔理人地,衡紅燈,十分過份呀!!!

旁白: 依個問題到小息o既時候,小明已經知道,因為有人話佢知。

神仙 : 你而家知道唔負責任o既後果啦!

小明 : 你講o既說話都唔知真定假o既。

神仙 :你依家仲唔相信唔負責任o既嚴重性,等我話一D你之後發生O既事啦,聽日你番屋企o既時候,會俾一架車撞到,令到你入醫院,而你因為醫生不負責任o既情況下,失血過多而死。如果你仲係堅持o既話,你聽日會好危險嫁,你o既選擇你咩呀??

小明:我仲係覺得你o既說話唔可信。(走左)

第二日小明番屋企o既途中,小明睇一睇綠燈:邊會有事嫁,仲話佢講大話嫁啦。

旁白 :正當小明過馬路o既時候,有一架車特然好快咁駛過,令到小明跌左落地下,流大量o既血。係去醫院o既途中醫護人員幫小明好馬虎咁幫佢搶救, 

小明心諗:有冇搞錯呀?你地點可以咁馬虎嫁?話曬都係一條人命呀。點可以咁做嫁?今日今日咁o既做事方法太唔掂啦!

場地:醫院 
小明:(點解咁想訓嫁，唔,可以訓嫁，我唔要死，醫生你一定要救我呀!)
醫生:護士請你記下佢的死亡時間，尼個人冇得救嫁la 
小明:心想(有冇搞錯呀!醫生點解你唔可以盡力去救我呀!你的責任唔係盡力去救每一條生命嗎?
小明:大叫一聲，我唔想咁早就死呀!
突然有人拍一拍小明，原來佢的媽媽。
媽媽:你有冇事丫，發惡夢?，起身番學la~
小明:唉!原來係發夢，好彩，過左今次的夢，我終於知道我地唔可以咁冇責任嫁，今日起我一定要做一個有責任的人。
旁白:其實我地每個人都有自己的責任，如果我地唔負責任的話，尼個世界就會天下大亂，所以希望透過尼個故事去告訴大家應該要負番自己的責任，希望大家睇完之後反省自己有冇負番或做自己有的責任呢?
                                         多謝大家觀看
